
ᓄᓇᕗᑦ ᑐᓐᖓᕕᒃ ᑎᒥᖓᑦ. 

 

ᐃᓄᐃᑦ ᓇᖕᒥᓂᖁᑎᖏᓐᓄᑦ ᓇᓗᓇᐃᔭᐃᓂᕐᒧᑦ ᐊᑐᐊᒐᖅ 

(INUIT FIRM REGISTRATION POLICY) 
 

(ᐊᖏᖅᑕᐅᓗᓂ ᑲᑎᒪᔨᓄᑦ ᒫᔾᔨ 2014-ᒥ) 

 

I. ᐱᔾᔪᑎᖏᑦ 

 

ᐅᓇ ᐊᑐᐊᒐᖅ ᑐᓂᓯᔪᖅ ᒪᓕᒍᑎᒃᓴᓂᑦ ᑕᑕᑎᕈᑎᐅᔪᓂᑦ ᑐᒃᓯᕋᕐᓂᕐᒧᑦ ᑲᔪᓯᓂᖏᑕ ᒪᑯᓄᖓ ᐃᓄᐃᑦ ᓇᖕᒥᓂᖁᑎᖏᓐᓄᑦ, ᐊᒻᒪᓗ 

ᑲᔪᓰᓐᓇᓗᑎᒃ ᐊᐅᓚᑦᑎᕕᒃ ᐊᒻᒪᓗ ᓇᐃᑦᑎᖅᑐᐃᓂᑦ ᐃᓄᐃᑦ ᓇᖕᒥᓂᖁᑎᖏᓐᓄᑦ ᓇᓗᓇᐃᔭᕐᕕᖕᒥᑦ ᐅᑯᐊ ᑲᒪᓗᑎᒃ ᓄᓇᕗᑦ 

ᑐᓐᖓᕕᒃ ᑎᒥᖓᑦ ᒪᓕᒃᖢᒍ ᐅᑯᓇᓕ ᐃᓈᒃᑰᖅᑐᐊᓂ 24 ᐅᑯᐊᓗ ᐃᓗᐊᓃᑦᑐᑦ ᓄᓇᕗᑦ ᓄᓇᑖᕈᑎᓄᑦ ᐊᖏᕈᑎᓂ 

 

II. ᑐᒃᓯᕋᐅᑏᑦ ᑕᑕᑎᕆᐊᓖᑦ 

 

ᐅᓇ ᐊᑐᐊᒐᖅ ᑐᖅᕌᑐᖅ ᑕᒪᐃᓐᓄᑦ ᑐᒃᓯᕋᖅᓯᒪᔪᓄᑦ ᐅᑯᓄᖓ ᐃᓄᐃᑦ ᓇᖕᒥᓂᖁᑎᖃᖅᑐᓄᑦ, ᑕᒪᐃᒥᒃ ᓇᖕᒥᓂᕆᔭᐅᔪᑦ ᐃᓄᐃᑦ 

ᓇᖕᒥᓂᖁᑎᖏᓐᓄᑦ ᓇᓗᓇᐃᔭᕐᕕᒃ, ᐊᒻᒪᓗ ᓇᖕᒥᓂᖅ ᐃᓚᐅᑎᓯᒪᔪᖁᑎᖏᑦ ᑎᒍᒻᒥᖃᑕᐅᔪᖅ(ᑦ) ᐃᓚᒋᔭᐅᔪᖅ(ᑦ) ᐊᒻᒪᓗ 

ᓇᖕᒥᓂᖃᑎᖏᒋᔭᖓ. 

 

III. ᑐᑭᖏᑦ 

 

“ᐃᓄᐃᑦ” ᐃᒪᓐᓇᐃᑦᑕᕆᐊᖃᖅᑐᖅ ᐊᔾᔨᓴᐃᓐᓇᖏᓐᓂᒃ ᑐᑭᖃᕐᓗᑎᒃ ᐊᑐᐃᓐᓇᐅᔪᑦ ᐃᓚᖓᓂ ᑎᑎᕋᖅᓯᒪᔪᓂ ᐅᕙᓂ  1.1.1 

ᐃᓗᐊᓂ ᓄᓇᕗᒥ ᓄᓇᑖᕈᑎᓄᑦ ᐊᖏᕈᑎᓂ. 

 

““ᐃᓄᐃᑦ” ᓇᖕᒥᓂᖁᑎᐊ” ᐃᒪᓐᓇᐃᑦᑕᕆᐊᖃᖅᑐᖅ ᐊᔾᔨᖓᓂᒃ ᑐᑭᖃᕐᓗᓂ ᐊᑐᐃᓐᓇᐅᔪᑦ ᐃᓚᖓᓂ ᐅᕙᓂ 24.1.1 ᐃᓗᐊᓂ 

ᓄᓇᕗᒥ ᓄᓇᑖᕈᑎᓄᑦ ᐊᖏᕈᑎᓂ.  

 

“ᐃᓄᐃᑦ ᐱᔪᒪᓂᖃᖅᑐᖅ ᑎᒍᒻᒥᓂᕐᒥᑦ” ᑐᑭᖃᖅᑐᖅ ᐃᓄᐃᑦ ᐊᑎᓕᐅᖃᑕᐅᓯᒪᔪᑦ ᓄᓇᑖᕈᑎᓄᑦ ᐱᔪᒪᓂᖃᖅᑐᖅ ᐃᒪᓐᓇ ᐃᓄᐃᑦ 

ᓇᖕᒥᓂᖁᑎᖃᕐᓂᕐᒧᑦ ᐅᕝᕙᓗ ᓇᖕᒥᓂᕆᔭᖃᕐᓂᕐᒧᑦ ᐆᒃᑐᕐᓂᖅ ᓇᓗᓇᐃᔭᖅᓯᒪᓗᓂ ᓇᖕᒥᓂᖁᑎᐊ ᒪᓕᒃᖢᒋᑦ ᐃᓚᖓᓂ 

ᑎᑎᕋᖅᓯᒪᔪᖅ ᐅᕙᓂ 24.1.1 ᐅᑯᓇᓂ ᓄᓇᕗᒥ ᓄᓇᑖᕈᑎᓄᑦ ᐊᖏᕈᑎᒃᑯᑦ, ᐃᓚᖏᓪᓗᒋᑦ ᑭᓯᐊᓂ ᐃᓱᓕᕝᕕᖃᐊᖏᑦᑐᖅ 

ᐃᓚᓕᐅᑎᔾᔪᑎᓄᑦ ᓇᖕᒥᓂᖃᖃᑕᐅᔪᓄᒧᑦ(ᔪᓄᑦ), ᐃᓚᒋᔭᐅᔪᖅ(ᔪᑦ), ᓇᖕᒥᓂᖃᖅᑐᖅ(ᑐᑦ) ᐊᒻᒪᓗ ᓇᖕᒥᓂᖃᖃᑎᐊ(ᖏᑦ). 

 

IV. ᐃᓄᐃᑦ ᓇᖏᒥᓂᖁᑎᖏᓐᓄᑦ ᑎᑎᕋᕐᕕᒃ ᐊᐅᓚᑦᑎᕕᐅᓪᓗᓕ 

 

ᐅᓇ “ᐃᓄᐃᑦ ᓇᖕᒥᓂᖁᑎᖏᓐᓄᑦ ᑎᑎᕋᕐᕕᒃ ᐊᐅᓚᑦᑎᕕᐅᓪᓗᓂ” ᐊᖅᑭᒃᑕᐅᓯᒪᔪᖅ ᐃᖅᑲᓇᐃᔭᖅᑎᑦ-ᐊᐅᓚᑦᑎᓪᓗᑎᒃ 

ᐱᓕᕆᖃᑎᒌ ᐅᓄᖅᑐᐃᑦ ᐃᓗᐊᓂ ᓄᓇᕗᑦ ᑐᓐᖓᕕᒃ ᑎᒥᖓᓐᓄᑦ. ᑎᑎᕋᖅᕕᒃ ᐊᐅᓚᑦᑎᕕᐅᐅᓪᓗᓂ ᐃᓐᓄᒃᓯᒪᔪᑦ ᐅᑯᐊᖑᓪᓗᑎᒃ 

ᑐᑭᒧᐊᒃᑎᑦᑎᔨ ᐊᒻᒪᓗ ᐃᑲᔪᖅᑐᐃᔨ ᐃᖅᑲᓇᐃᔭᖅᑎ ᐃᓚᖓᓂ ᐃᓗᐊᓂ ᐅᑯᐊ ᐱᓕᕆᕕᐊᑦᑕ ᐊᑐᐊᒐᓕᕆᓂᕐᒧᑦ ᐊᒻᒪᓗ ᐸᕐᓇᐅᔨᑦ 

ᐊᒻᒪᓗ ᑎᓕᔭᐅᓯᒪᔪᖅ ᒪᓕᒐᓕᕆᔨ. ᑐᑭᒧᐊᒃᑎᑦᑎᔨ ᐅᑯᓄᐊ ᐊᑐᐊᒐᓕᕆᓂᕐᒧᑦ ᐊᒻᒪᓗ ᐸᕐᓇᐃᔨᑦ ᑐᑭᒧᐊᒃᑎᑦᑎᔨᒋᔭᖓᑦᑕ 

ᑎᑎᕋᑦᑎᐊᑦ. 

 

ᑎᑎᕋᖅᑎ ᑎᑎᕋᕐᕕᖓ ᐃᒪᓐᓇᐃᑦᑕᕆᐊᖃᖅᑐᖅ ᐱᔭᒃᓴᖃᕐᓗᓂ ᐊᐅᓚᓗᒋᑦ ᑕᒪᕐᒥᒃ ᐊᐅᓚᑦᑎᕕᐊᑦ ᐅᑯᓄᖓ ᐃᓄᐃᑦ 

ᓇᖏᒥᓂᖁᑎᖏᓐᓄᑦ ᓇᓗᓴᐃᔭᐃᕐᕕᒃ. ᑎᑎᕋᖅᑎ ᐃᒪᓐᓇᐃᑐᐃᓐᓇᕆᐊᓕᒃ ᕿᓂᕐᓗᓂ ᑐᑭᒧᐊᒍᑎᒃᓴᖏᓐᓂᒃ ᐅᕙᖓᑦ 

ᐊᐅᓚᑦᑎᔨᒻᒪᕆᐊᓐᓂ ᑎᑎᕋᕐᕕᓕᒫᒧᑦ ᐅᕝᕙᓗ ᓯᕗᓕᖅᑎᐊᓐᓄᑦ ᑲᑎᒪᔨᕋᓛᑦ ᑕᒪᑦᓱᒧᖓ ᐊᔾᔨᐅᖏᑦᑐᒧᑦ ᐅᕝᕙᓘᓐᓃᑦ ᐱᒻᒪᕆᐊᓗᐃᑦ 

ᐊᔾᔨᐅᖏᑦᑐᑦ ᐱᔾᔪᑎᐅᓂᖏᑕ . 

V. ᑐᒃᓯᕋᐅᑏᑦ ᑕᑕᑎᕈᑎᑦ ᐊᒻᒪᓗ ᐊᖏᖅᑕᐅᓂᖏᑦ 

 

ᐆᒃᑐᕐᓂᐊᕐᓗᓂ ᐅᑯᓄᖓ ᐃᓄᐃᑦ ᓇᖕᒥᓂᖁᑎᖏᓐᓄᑦ ᐃᓕᑕᕆᔭᐅᓂᕐᒧᑦ, ᐊᑐᓂᑦ ᐃᓄᐃᑦ ᐊᒻᒪᓗ ᑎᒥᐅᔪᑦ 

ᐃᒪᓐᓇᐃᑦᑕᕆᐊᖃᖅᑐᑦ ᑐᓂᓯᓗᑎᒃ ᑕᒪᐃᓐᓂᒃ ᐱᖁᔭᐅᔪᓂᒃ ᑐᑭᓯᒋᐊᕈᑎᒃᓴᓂᒃᓗ ᐊᒻᒪᓗ ᐹᐃᑉᐹᑦ ᑎᑎᕋᖅᑎᐊᓐᓄᑦ ᒪᒃᓕᓗᒋᑦ 

ᐸᐃᑉᐹᑦ ᓇᓗᓇᐃᔭᖅᓯᒪᔪᑦ ᐊᒻᒪᓗ ᐃᓕᑕᕆᔭᐅᔾᔪᑎᖏᑦ ᖃᕆᓴᐅᔭᑎᒍᑦ ᐊᒻᒪᓗᑕᐅᖅ ᓇᓗᓇᐃᔭᖅᑕᐅᖃᑦᑕᕐᓗᑎᒃ ᑎᑎᕋᖅᑎᑦ 

ᑎᑎᕋᕐᕕᐊᓐᓄᑦ ᖃᑯᑎᒃᑯᑦ.   

 

ᑎᑎᕋᖅᑎ ᑎᑎᕋᕐᕕᐊᑦ ᐃᒪᓐᓇᐃᑐᐃᓐᓇᕆᐊᖃᖅᑐᖅ ᐱᖁᔨᓗᓂ ᐆᒃᑐᖅᑐᒥᑦ ᑐᓂᓯᓗᓂ ᖄᖓᒍᑦ ᑐᑭᓯᒋᐊᒃᑲᓐᓂᕈᑎᒃᓴᓂᒃ 

ᓯᕗᓂᐊᒍᑦ ᐃᓱᒪᓕᐅᕌᓂᓚᐅᖅᑎᓐᓇᒋᑦ ᑕᒪᑦᓱᒧᖓ ᑐᒃᓯᕋᖅᑐᒧᑦ. 

 

ᐃᓱᒪᓕᐅᕆᓂᐊᖅᑎᓪᓗᒋᑦ ᑐᒃᓯᕋᖅᑎ ᑐᓂᔭᐅᓂᐊᕐᒪᖔᑦ ᐃᓄᐃᑦ ᓇᖕᒥᓂᖁᑎᒋᖕᒪᖔᒍ ᐃᓕᑕᕆᔭᐅᓂᕐᒧᑦ, ᐅᑯᐊ ᐊᒃᑐᐊᔪᑦ 

ᐱᔾᔪᑎᖏᑦ ᐱᓗᐊᖅᑐᒥᑦ ᐃᓱᒪᓕᐅᕈᑕᐅᓂᐊᖅᑐᑦ:  

 

 ᐱᔪᓐᓇᐅᑎᑦ ᐊᒻᒪᓗ ᐃᓱᒪᖅᓱᕈᓐᓇᐅᑎᑦ ᓂᕈᐊᕈᓐᓇᖅᑎᑕᐅᔪᑦ ᐃᓄᐃᑦ ᐃᓱᒪᓂᕆᔭᖏᑦ ᑎᒍᒥᖃᑕᐅᔪᒧᑦ(ᓄᑦ) 

 ᐱᔪᓐᓇᐅᑎᑦ ᐊᒻᒪᓗ ᐃᓱᒪᖅᓱᕈᓐᓇᐅᑎᑦ ᓂᕈᐊᕈᓐᓇᖏᑦᑐᓄᑦ ᐃᓄᐃᑦ ᐃᓱᒪᓂᕆᔭᖏᑦ ᑎᒍᒥᓂᖃᑕᐅᔪᒧᑦ(ᓄᑦ) 

 ᐃᒪᓐᓇᐃᓐᓂᐊᖅᐹᑦ ᐊᒻᒪᓗ ᖃᓄᑎᒋ ᑎᑭᐅᑎᓂᐊᖅᐸᑦ ᐃᓄᐃᑦ ᐃᓱᒪᓂᕆᔭᖏᑦ ᐃᓚᐅᖃᑕᐅᓂᕐᒥᑦ 

ᑎᒍᒻᒥᓂᕐᒧᑦ(ᓄᑦ) ᐊᐅᓚᑦᑎᓂᕐᒧᑦ ᐊᒻᒪᓗ ᐃᖏᕐᕋᓂᖏᓐᓄᑦ ᓇᖕᒥᓂᕆᔭᐅᔪᑦ 

 ᐃᒪᓐᓇᐃᓐᓂᐊᖅᐸᑦ ᐊᒻᒪᓗ ᖃᓄᑎᒋ ᑎᑭᐅᑎᓕᐊᖅᐸᑦ ᐃᓄᐃᑦ ᐃᓱᒪᓂᕆᔭᖏᑦ ᑎᒍᒻᒥᖃᑕᐅᔪᒧᑦ(ᓄᑦ) 

ᖁᕕᐊᓲᑎᒋᓗᒋᑦ ᐱᕙᓪᓕᐊᔪᓕᕆᓂᕐᒧᑦ ᐅᑎᖅᑎᕝᕕᐅᓂᐅᕙᒃᑐᑦ ᓇᖕᒥᓂᕆᔭᐅᔪᓂ ᐃᓚᖓᒍᑦ ᐊᒻᒪᓗ 

ᑮᓇᐅᔭᓕᐅᑦᑎᐊᕐᓂᕐᒧᑦ 

 

ᐊᑕᐅᓯᖅ ᐱᔾᔪᑎᐅᔪᖅ ᓇᓗᓇᐃᖅᓯᒍᑎᓄᑦ ᑲᓴᒃᓯᔾᔮᖏᑦᑐᖅ. ᑎᑎᕋᖅᑎ ᑎᑎᕋᕕᐊᓐᓄ ᕿᒥᕐᕈᓂᐊᖅᑐᖅ ᑕᑕᑎᕈᑎᓂᒃ ᓇᖕᒥᓂᖅ 

ᐊᑕᖏᑦᓗᒋᑦ ᓇᓗᓴᐃᖅᓯᒍᑕᐅᓂᐊᖅᑐᓄᑦ ᐊᒃᑐᐊᔪᓂᒃ ᐃᒪᓐᓇᐃᑲᓗᐊᖅᐸᑦ ᑕᑕᑎᕆᓯᒪᔪᖅ ᐆᖅᑐᖃᑕᐅᓪᓗᓂ 

ᑎᑭᐅᑎᓯᒪᒐᓗᐊᕐᒪᖔᑦ ᑐᑭᖏᓐᓄᑦ ᐊᒻᒪᓗ ᐊᖅᑭᐅᒪᔭᐅᔪᓄᑦ ᐃᓱᒪᒋᔭᐅᓂᐊᖅᐸᑦ ᐃᓄᐃᑦ ᓇᖕᒥᓂᖁᑎᖏᓐᓄᑦ, ᑕᒪᕐᒥᑦ ᑕᖏᖏᒃ 

ᐊᒻᒪᓗ ᐱᓂᐊᕐᓂᖏᑦ ᐊᒃᑐᐊᔪᑦ ᐅᑯᓄᖓ ᐃᓕᖓᔪᖏᓐᓂ ᐃᓈᒃᑰᖅᑐᓂ 24 ᓄᓇᕗᒥ ᓄᓇᑖᕈᑎᓄᑦ ᐊᖏᕈᑎᓂ. 

 

ᐅᒃᑐᖅᑐᓄᑦ ᑕᑕᑎᕈᑎᖏᑦ ᐱᓕᕆᐊᖑᓂᐊᖅᑐᑦ ᓯᕗᒻᒧᑦ ᐊᒻᒪᓗ ᓯᕗᓪᓕᕐᒥ ᐃᓱᒪᓕᐅᕈᑕᐅᔪᑦ ᑐᓂᔾᔪᑕᐅᓂᐊᖅᖢᑎᒃ ᐅᓪᓗᐃᑦ (15) 

ᐱᓕᕆᓐᓇᐅᔪᓂᑦ ᐊᒻᒪᓗ ᑕᒪᕐᒥᑦᑎᐊᖅ ᒪᓕᖁᔭᐅᒧᓕᒫᓄᑦ ᑐᑭᓯᒋᐊᕈᑎᒃᓴᓕᒫᑦ ᐊᒻᒪᓗ ᐸᐃᑉᐹᑦ ᑐᓂᔾᔪᑕᐅᓯᒪᓗᒃᑖᕐᓗᑎᒃ 

ᑎᑎᕋᕐᕕᐊᓐᓄᑦ ᑎᑎᕋᖅᑎᐅᔪᑦ. 

 

VI. ᐃᓄᐃᑦ ᓇᖕᒥᓂᖁᑎᖏᓐᓄᑦ ᓇᓗᓇᐃᔭᕐᕕᒃ  

 

ᐊᑐᓂᑦ ᐃᓄᐃᑦ ᐊᒻᒪᓗ ᐱᖃᑎᖏᑦ ᐊᖏᖅᑕᐅᓯᒪᔪᑦ ᓈᒻᒪᒋᔭᐅᓂᖏᑦ ᐅᑯᓄᖓ ᐃᓄᐃᑦ ᓇᖕᒥᓂᖁᑎᖏᓐᓄᑦ ᐃᓕᑕᕆᔭᐅᓂᕐᒥᑦ 

ᐃᓚᓕᐅᑎᔭᐅᓂᐊᖅᑐᑦ ᐅᑯᓄᖓ ᐃᓄᐃᑦ ᓇᖕᒥᓂᖁᑎᖏᓐᓄᑦ ᓇᓗᓇᐃᔭᕐᕕᐊᑕ. ᓇᓗᓇᐃᔭᕐᕕᒃ ᐊᑐᐃᓐᓇᕈᕐᓂᐊᖅᑐᑦ 

ᑭᒃᑯᑐᐃᓐᓇᓄᑦ. 

 

ᐊᖏᖅᑕᐅᓯᒪᔪᑦ ᓈᒻᒪᒋᔭᐅᓪᓗᑎᒃ ᐃᓄᐃᑦ ᓇᖕᒥᓂᖁᑎᖏᑦ ᐱᖁᔭᐅᒧᑦ ᖃᐅᔨᒃᑲᐃᓂᕐᒥᑦ ᑎᑎᕋᖅᑎ ᑎᑎᕋᕐᕕᐊᓐᓄᑦ ᐃᓗᐊᓂ 

ᐅᓪᓗᐃᑦ (30) ᓇᓪᓕᐊᑐᐃᓐᓇᖅ ᐊᓯᔾᔨᕈᑕᐅᔪᑦ ᐱᓐᓂᖅᐸᑕ ᑐᑭᓯᒋᐊᑲᓐᓂᕈᑎᒃᓴᓄᑦ ᐅᕝᕙᓗ ᐸᐃᑉᐹᖁᑎᖏᓐᓄᑦ ᐃᓗᐊᓂ 

ᑕᑕᑎᕈᑎᖏᑦᑕ ᐅᕝᕙᓘᓐᓃᑦ ᑐᓂᕐᕈᑕᐅᓯᒪᔪᑦ ᑎᑎᕋᕐᕕᐊᓐᓄᑦ. ᓇᖕᒥᓂᕆᔭᐅᔪᖅ ᑐᓂᓯᓐᓂᖏᑉᐸᑦ ᒪᓕᖁᔭᐅᔪᓄᑦ 

ᑐᑭᓯᒋᐊᕈᑎᒃᓴᓕᐊᖏᓐᓂᒃ ᐊᒻᒪᓗ ᒫᓐᓇᒨᖓᓕᖅᑐᓂᒃ ᐃᒪᓐᓇᐃᑕᐅᑐᐃᓐᓇᕆᐊᓕᒃ ᐃᓐᖐᓐᓇᖅ ᐲᖅᑕᐅᓗᓂ ᐅᑯᓇᖓᑦ ᐃᓄᐃᑦ 

ᓇᖕᒥᓂᖁᑎᖏᓐᓄᑦ ᓇᓗᓇᐃᔭᐅᑎᖏᓐᓂ. 

 

ᐃᓗᓕᖏᑦ ᓄᐊᑕᐅᓯᒪᔪᑦ ᐅᑯᓇᓂ ᐃᓄᐃᑦ ᓇᖕᒥᓂᖁᑎᖏᓐᓄᑦ ᓇᓗᓇᐃᔭᕐᕕᐊᓂ (ᐃᓚᒋᓪᓗᒋᑦ ᑐᑭᓯᒋᐊᕈᑎᒃᓴᐃᑦ ᑐᓂᔭᐅᓯᒪᔪᑦ 

ᓄᓇᕗᑦ ᑐᓐᖓᕕᒃ ᑎᒥᖓᓐᓄᑦ ᐊᒃᑐᐊᔪᑦ ᑕᒪᑦᓱᒧᖓ ᐃᓄᐃᑦ ᓇᖕᒥᓂᖁᑎᒋᐅᓂᖓᓄᑦ) ᐊᑐᐃᓐᓇᐅᑎᑕᐅᔪᓐᓇᕐᒥᔪᑦ ᐱᔪᒪᒍᑎᒃ 

ᐅᑯᓄᖓ ᓄᓇᕗᒻᒥ ᓇᖕᒥᓂᖃᖅᑐᓂᑦ ᐃᑲᔫᑏᑦ ᐱᓕᕆᕕᐊᓐᓄᑦ, ᓄᓇᕗᑦ ᒐᕙᒪᒃᑯᖏᓐᓄᑦ ᐊᑐᖅᑕᐅᓂᐊᕐᓗᑎᒃ ᐃᒪᓐᓇ 

ᓇᐅᑦᑎᖅᑐᕈᑎᐅᓂᕐᒧᑦ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐊᒻᒪᓗ ᒪᓕᒃᑲᓗᐊᕐᒪᖔᑕ ᐃᓛᒃᑰᖅᑐᐊᓂ 24 ᓄᓇᕗᒥ ᓄᓇᑖᕈᑎᑦ ᐊᖏᕈᑎᓂ. 

 

VII. ᐊᕐᕌᒍᑕᒫᑦ ᓄᑖᖑᖅᑎᕆᓂᖅ 

 

ᑕᒪᕐᒥᒃ ᐃᓄᐃᑦ ᓇᖕᒥᓂᖁᑎᖏᑦ ᐱᖁᔭᐅᔪᑦ ᓄᑖᖑᖅᑎᕆᕙᒃᓗᑎᒃ ᓇᖕᒥᓂᖁᑎᖏᓐᓂᒃ ᖃᓄᐃᓕᖓᓕᕐᒪᖔᑕ ᐊᕐᕌᒍᑕᒫᑦ 

ᒪᓕᒃᓗᒋᑦ ᐅᑯᐊ ᖃᐅᔨᒃᑲᐅᑎᐅᔪᑦ ᐊᒻᒪᓗ ᐃᓱᓕᕝᕕᖃᕐᓂᖏᑦ ᐊᖅᑭᒃᑕᐅᓯᒪᔪᑦ ᐆᒧᖓ ᑎᑎᕋᖅᑎᐊᓐᓄᑦ. 

ᓇᖕᒥᓂᕆᔭᐅᔪᑦ ᑎᒥᑦ ᑐᖓᐅᑦᑎᒃᐸᑕ ᐱᐊᓂᒃᓯᓯᒪᖏᓪᓗᑎᒃ ᐊᕐᕌᒍᑕᒫᑦ ᓄᑖᖑᖅᑎᕆᓂᕐᒥᑦ ᑲᔪᓯᓂᐅᕙᒃᑐᓄᑦ ᓯᕗᓂᐊᒍᑦ 

ᐃᓱᓕᕝᕕᒃᓴᖓᑕ ᐅᖃᐅᓯᐅᔪᑦ ᑎᑎᕋᖅᑎᐅᔪᒧᑦ ᑕᒪᓱᒧᖓᓕᕆᓂᕐᒧᑦ ᐲᖅᑕᐅᓂᐊᖅᑐᑦ ᐅᑯᓇᖓᑦ ᐃᓄᐃᑦ ᓇᖕᒥᓂᖁᑎᖏᓐᓄᑦ 

ᓇᓗᓇᐃᔭᕐᕕᐊᓂ. 

 

VIII. ᖃᑯᑎᒃᑯᐊᕐᔪᒃ ᓇᖕᒥᓂᕆᔭᐅᔪᑦ ᐸᐃᑉᐹᖁᑎᖏᑦ ᖃᐅᔨᓴᖅᑕᐅᕙᒃᑐᑦ  

 

ᑎᑎᕋᕐᑎᐊᐅᑉ ᑎᑎᕋᕐᕕᐊ ᐃᒪᓐᓇᐃᑐᐃᓐᓇᕆᐊᖃᖅᑐᖅ ᐱᓕᕆᓗᓂ ᖃᑯᑎᒃᑯᐊᕐᔫᒐᓗᐊᖅ ᐸᐃᑉᐹᖁᑎᖏᓐᓂᒃ ᕿᒥᕐᕈᓗᓂ 

ᑕᒪᐃᓐᓂᒃ ᐅᕝᕙᓗ ᐃᓚᐃᓐᓇᖏᓐᓂᒃ ᐃᓄᐃᑦ ᓇᖕᒥᓂᖁᑎᖏᓐᓂᒃ ᓇᓗᓇᐃᔭᐃᑦᑎᐊᖅᓯᒪᓂᕐᒥᑦ ᒪᓕᒃᑎᐊᕋᓗᐊᕐᒪᖔᑕᓗ 

ᐃᓈᒃᑰᖅᑐᐊᓂ 24 ᐅᑯᓇᓂ ᓄᓇᕗᒥ ᓄᓇᑖᕈᑎᓄᑦ ᐊᖏᕈᑎᑦ ᐊᒻᒪᓗ ᐅᓇ ᐊᑐᐊᒐᖅ, ᐊᒻᒪᓗ ᐃᒪᓐᓇᐃᑐᐃᓐᓇᕆᐊᖃᖅᑐᖅ 

ᑐᒃᓯᕋᕐᓗᓂ ᑕᐃᔭᐃᔪᑦ ᖃᐅᔨᓴᖅᑕᐅᔪᒪᓂᕐᒧᑦ ᓇᖕᒥᓂᕆᔭᐅᔪᑦ ᑐᓂᓯᓗᑎᒃ ᓱᓕ ᖄᖓᒍᑦ ᑐᑭᓯᒋᐊᒃᑲᓐᓂᕈᑎᒃᓴᓂᒃ ᑖᒃᑯᓇᖓᑦ 

ᐊᒻᒪᓗ ᐸᐃᑉᐹᖁᑎᖏᓐᓂᒃ ᑕᑯᒃᓴᐅᑎᑦᑎᓗᑭᒃ ᓇᖕᒥᓂ ᑲᔪᓯᒐᓗᐊᕐᒪᖔᑕ ᒪᓕᒃᑎᐊᕐᓂᕐᒥᑦ ᐊᑐᐊᒐᓂᒃ. 

 

ᓇᖕᒥᓂᕆᔭᐅᔪᑦ ᑐᖓᐅᑦᑎᒃᐸᑕ ᓈᓚᑦᑎᐊᖏᓐᓂᕐᒧᑦ ᑎᑎᕋᖅᑎᐅᔪᒥᑦ ᖃᑯᑎᒃᑯᑦ ᕿᒥᕐᕈᐃᓂᕐᒥᑦ ᐃᒪᓐᓇᐃᑐᐃᓐᓇᕆᐊᖃᖅᑐᖅ 

ᐲᖅᑕᐅᓂᕐᒥᑦ ᐅᑯᓇᖓᑦ ᐃᓄᐃᑦ ᓇᖕᒥᓂᖁᑎᖏᓐᓄᑦ ᓇᓗᓇᐃᔭᕐᕕᐊᓐᓂᒃ. 

 

IX. ᑐᓴᐅᒪᖃᑦᑕᐅᑎᓕᕆᓂᖅ 

 

ᑎᑎᕋᖅᑎ ᑎᑎᕋᕐᕕᐊᑦ ᐃᒪᓐᓇᐃᑐᐃᓐᓴᕆᐊᖃᖅᑐᖅ ᐱᖁᔨᓗᓂ ᑐᓴᐅᒪᖃᑕᐅᑎᓕᕆᓂᕐᒧᑦ ᐃᓚᒋᓗᒋᑦ ᐃᓄᐃᑦ ᐃᓱᒪᓂᕆᖏᑦ 

ᑎᒍᒻᒥᖃᑕᐅᓂᕐᒧᑦ ᐃᓚᐅᑎᖃᑕᐅᓯᒪᓂᕐᒧᑦ ᑭᓯᐊᓂ ᐊᒃᑐᐊᓂᖃᖅᐸᑕ ᑐᒃᓯᕋᖅᓯᒪᔪᒧᑦ ᑕᑕᑎᕈᑎᒃᑯᑦ, ᑐᑭᓯᒋᐊᕈᑎᒃᓴᑦ 

ᒫᓐᓇᒨᖓᓕᖅᑎᑕᐅᓯᒪᔪᑎᒍᑦ, ᓄᑖᖑᖅᑎᑦᑎᓂᕐᒧᑦ ᐊᒻᒪᓗ/ᐅᕝᕙᓗ ᖃᑯᑎᒃᑯᑦ ᕿᒥᕐᕈᐃᓂᕐᒧᑦ.  

 

X. ᒪᓕᒋᐊᖃᕐᓂᖅ 

 

ᐃᒪᓐᓇᐃᑉᐸᑦ, ᑭᖑᓂᐊᒍᑦ ᕿᒥᕐᕈᔭᐅᓚᐅᕐᓂᕐᒥᑦ ᒪᑯᐊ ᑐᑭᓯᒋᐊᒃᑲᓐᓂᕈᑎᒃᓴᐃᑦ ᑐᓂᔾᔪᑕᐅᒃᐸᑕᓗ ᐊᕐᕐᕌᒍᑕᒫᖅᓯᐅᑎᓄᑦ ᐅᕝᕙᓗ 

ᖃᑯᑎᒃᑯᑦ ᕿᒥᕐᕈᓇᖅᑕᐅᖃᑦᑕᕐᓗᑎᒃ, ᑎᑎᕋᖅᑎᐅᔪᖅ ᑎᑎᕋᕐᕕᐊᓐᓂ ᓇᓗᓇᐃᖅᓯᕙᒃᑐᖅ ᐅᓇ ᓇᖕᒥᓂᕆᔭᐅᔪᑦ ᑎᒥ 

ᐃᓕᑕᕆᔭᐅᔮᔪᓐᓃᖅᑐᖅ ᐃᓄᖕᓄᑦ ᓇᖕᒥᓂᕆᔭᐅᓂᕐᒥᑦ, ᓇᖕᒥᓂᕆᔭᖅ ᐲᖅᑕᐅᓂᐊᖅᑐᖅ ᐅᑯᓇᖓᑦ ᐃᓄᐃᑦ ᓇᖕᒥᓂᖁᑎᖏᓐᓄᑦ 

ᓇᓗᓇᐃᔭᕐᕕᐊᓐᓂᒃ. 

 

ᐆᒃᑐᖅᑐᖅ ᑕᑕᑎᕆᓯᒪᓂᕐᒧᑦ, ᐃᓚᒋᓪᓗᒋᑦ ᓇᖕᒥᓂᖅ ᐃᓚᓕᐅᑎᔾᔪᑎᖃᖅᑐᖅ(ᑐᑦ) ᓇᖕᒥᓂᖁᑎᐊᓄᑦ, ᐃᓚᒋᔭᐅᔪᖅ(ᔪᑦ) ᐊᒻᒪᓗ 

ᑲᑐᔾᔨᖃᑎᒋᔭᖓ(ᖏᑦ), ᒥᓯᐊᖅᓯᒪᒃᐸᑕ ᐅᕝᕙᓗ ᑐᓂᓯᓯᒪᖏᑉᐸᑕ ᓱᓕᔪᓂᒃ ᑐᑭᓯᒍᑎᒃᓴᒃᑲᓐᓂᐅᔪᓂᒃ ᐃᒪᓐᓇᐃᑐᐃᓐᓇᕆᐊᑲᖅᑐᖅ 

ᐊᒃᑐᖅᓯᓗᓂ ᓇᓗᓇᐃᖅᓯᒍᑕᐅᓇᔭᖅᑐᓂᒃ ᓇᖕᒥᓂᖅ ᐃᓄᐃᑦ ᓇᖕᒥᓂᖁᑎᒋᓂᐊᓂᒃ ᐃᓕᑕᕆᔭᐅᓂᒃᑯᑦ ᖁᔭᓈᖅᑕᐅᓂᐊᖅᑐᖅ 

ᐃᓄᐃᑦ ᓇᖕᒥᓂᖁᑎᒋᓂᐊᓂᒃ ᐃᓕᑕᕆᔭᐅᓂᒃᑯᑦ.  

 

ᐃᓄᐃᑦ ᓇᖕᒥᓂᖁᑎᐊ ᐃᒪᓐᓇᐃᓯᒪᒃᐸᑦ ᒥᓯᐊᖅᓯᒪᓗᓂ ᓱᓕᖏᑦᑐᒥᑦ ᑭᒡᒐᖅᑐᐃᓂᕐᒥᑦ ᐅᕝᕙᓗ ᑐᓂᓯᓯᒪᖏᑉᐸᑦ 

ᑐᑭᓯᕙᓪᓕᐊᕈᑎᒃᓴᓂᒃ ᐃᒪᓐᓇᐃᑐᐃᓐᓇᕆᐊᖃᖅᑐᖅ ᐊᒃᑐᖅᓯᓗᓂ ᓇᖕᒥᓂᖅ ᑲᔪᓯᓇᔭᕐᓂᐊᓂᒃ ᐱᔪᓐᓇᖅᑎᑕᐅᓂᕐᒧᑦ 

ᐊᔪᖏᑦᑕᐅᓗᓂ ᐃᓄᐃᑦ ᓇᖕᒥᓂᖁᑎᒋᔭᐅᓂᐊᓄᑦ ᐃᓕᑕᕆᔭᐅᓂᕐᒥᑦ ᐃᓂᖐᓐᓇᖅ ᐲᖅᑕᐅᓂᐊᖅᑐᖅ ᐅᑯᓇᖓᑦ ᐃᓄᐃᑦ 

ᓇᖕᒥᓂᖁᑎᖏᓐᓄᑦ ᓇᓗᓇᐃᔭᕐᕕᐊᓐᓂᒃ. ᓱᓕᒃᑲᓐᓂᖅ, ᑕᒪᕐᒥᑦ ᐱᖁᑎᖏᑦ ᐃᒪᓐᓇ ᐋᓐᓂᖅᓯᒍᑎᒋᓐᓂᖅᐸᒋᑦ ᓇᖕᒥᓂᕆᔭᒧᑦ 

ᑎᒍᒻᒥᓂᐅᔪᑦ ᐊᒻᒪᓗ ᐅᑯᐊ ᐃᓄᐃᑦ ᓇᖕᒥᓂᖁᑎᖏᑦᓄᑦ ᓇᓗᓇᐃᔭᕐᕕᒃ ᑭᖑᓂᐊᒍᑦ ᐃᒪᓐᓇᐃᓐᓂᐊᖅᑐᑦ ᕿᒥᕐᕈᔭᐅᓗᑎᓗᓂ 

ᐸᐃᑉᐹᖁᑎᖏᑦ. 

 


